
სხვადასხვა სახის კვების პროდუქტის 2019-2020 წლების კონსოლიდირებული ტენდერების სატენდერო 

კომისიის სხდომის  

ოქმი № CON200000143-2 
 
ქ. თბილისი                                                                                                                             11 ივნისი, 2020 წელი 
   
 
სხდომას ესწრებოდნენ: 

ლევან რაზმაძე – სსიპ სახელმწიფო შესყიდვების სააგენტოს თავმჯდომარე, სატენდერო კომისიის 

თავმჯდომარე; 

ილია  ბეგიაშვილი - საქართველოს  რეგიონული  განვითარებისა  და  ინფრასტრუქტურის მინისტრის 

მოადგილე,  სატენდერო  კომისიის თავმჯდომარის  მოადგილე; 

ზურაბ ძნელაშვილი - საქართველოს ფინანსთა მინისტრის მოადგილე, სატენდერო კომისიის წევრი; 

ჯუანშერ ბურჭულაძე - საქართველოს  თავდაცვის მინისტრის მოადგილე, სატენდერო კომისიის  წევრი;  

ეკატერინე მიქაბაძე  - საქართველოს  ეკონომიკისა და მდგრადი განვითარების მინისტრის მოადგილე,  

სატენდერო   კომისიის წევრი; 

გიორგი ბუთხუზი - საქართველოს შინაგან საქმეთა მინისტრის მოადგილე, სატენდერო კომისიის წევრი; 

ირაკლი ლექვინაძე  - სსიპ - კონკურენციის  სააგენტოს თავმჯდომარე,  სატენდერო  კომისიის წევრი; 

 

სხდომის მდივანი: 

ქეთევან ქადაგიძე - სსიპ სახელმწიფო შესყიდვების სააგენტოს ცენტრალიზებული შესყიდვების 

დეპარტამენტის უფროსი. 

 

დღის წესრიგი: 

 

2020 წლის განმავლობაში პურ-ფუნთუშეულის სახელმწიფო შესყიდვის მიზნით გამოცხადებულ 

კონსოლიდირებულ ტენდერში (CON200000143) მონაწილე დაბალფასიანი პრეტენდენტის 

დაზუსტებული სატენდერო წინადადების განხილვა. 

 

განიხილეს: 

სატენდერო კომისიის თავმჯდომარემ ლევან რაზმაძემ სატენდერო კომისიას გააცნო შემდეგი 

ინფორმაცია: 

პურ-ფუნთუშეულის, კონსოლიდირებულ ტენდერში (CON200000143) ყველაზე დაბალი ფასის 

სატენდერო წინადადება წარმოადგინა შპს „ლუკა 2005“-მა.  

ზემოაღნიშნულის გათვალისწინებით, სატენდერო კომისიამ განიხილა შპს„ლუკა 2005“-ის მიერ  

წარმოდგენილი  სატენდერო  წინადადება და  2020 წლის  8 ივნისის  № CON200000143-1 ოქმის 

შესაბამისად პრეტენდენტს დაევალა, ოქმის ერთია ელექტრონულ სისტემაში ატვირთვიდან 

არაუგვიანეს 2 სამუშაო დღის ვადაში, სატენდერო წინადადების დაზუსტების მიზნით შემდეგი 

დოკუმენტის წარმოდგენა: 



 

„ა)  სახელმწიფო შესყიდვების ერთიან ელექტრონულ სისტემაში ელექტრონული ვაჭრობის შედეგად 

დაფიქსირებული საბოლოო  2 203 745.00  (ორი მილიონ ორას სამი ათას შვიდას ორმოცდახუთი) ლარის 

შესაბამისი ფასთა ცხრილი“. 

შპს „ლუკა 2005“-მა დადგენილ ვადაში, ერთიანი ელექტრონული სისტემის მეშვეობით, წარმოადგენა 

ზემოაღნიშნული დოკუმენტი, სატენდერო კომისიამ განიხილა შპს „ლუკა 2005“-ის მიერ 

წარმოდგენილი დოკუმენტი და მიიჩნია, რომ პრეტენდენტის წარმოდგენილი სატენდერო წინადადება, 

დაზუსტებული დოკუმენტაციის გათვალისწინებით, სრულად შეესაბამება სატენდერო განცხადებითა 

და სატენდერო დოკუმენტაციით დადგენილ მოთხოვნებს. 

სახელმწიფო შესყიდვების სააგენტოს თავმჯდომარის 2018 წლის 14 დეკემბრის №14 ბრძანების მე-17 

მუხლის მეათე პუნქტის თანახმად, თუ კონსოლიდირებული ტენდერი ჩატარებულია მეთოდით, 

რომელიც არ ითვალისწინებს ელექტრონული ტენდერის ვაჭრობას დამატებითი რაუნდებით, 

გამარჯვებულად ვლინდება ყველაზე დაბალი წინადადების ფასის მქონე პრეტენდენტი, რომლის 

სატენდერო წინადადება სრულად შეესაბამება სატენდერო პირობებს. 

ყოველივე ზემოაღნიშნულის გათვალისწინებით, კომისიამ მიზანშეწონილად მიიჩნია წინამდებარე 

კონსოლიდირებულ ტენდერში  (CON200000143) გამარჯვებულად გამოვლინდეს შპს „ლუკა 2005“. 

ზემოაღნიშნულთან დაკავშირებით შენიშვნა არ გამოთქმულა. 
 
 

სატენდერო კომისიამ დაადგინა: 
 

1.სახელმწიფო შესყიდვების სააგენტოს თავმჯდომარის 2018 წლის 14 დეკემბრის №14 ბრძანების მე-17 

მუხლის მეათე პუნქტის გათვალისწინებით, პურ-ფუნთუშეულის  2020 წლის კონსოლიდირებულ 

ტენდერში (CON200000143) გამარჯვებულად გამოვლინდეს შპს „ლუკა 2005“.   

2. შემსყიდველ ორგანიზაციებს მიეცეთ უფლება, გააფორმონ შესაბამისი სახელმწიფო შესყიდვის 

ხელშეკრულებები გამარჯვებულთან, 2020 წლის განმავლობაში პურ-ფუნთუშეულის სახელმწიფო 

შესყიდვის მიზნით გამოცხადებული კონსოლიდირებული ტენდერის (CON200000143) ფარგლებში, 

სატენდერო დოკუმენტაციის მოთხოვნათა შესაბამისად. აღნიშნული ტენდერის დანართ N2-ში 

მითითებული შემსყიდველი ორგანიზაციები ვალდებულნი არიან ხელშეკრულების გაფორმების 

მიზნით მიმართონ გამარჯვებულს წინადადების უზრუნველყოფის გარანტიის ვადის ამოწურვამდე, 

არანაკლებ 15 სამუშაო დღით ადრე.  

3. დაევალოს სსიპ სახელმწიფო შესყიდვების სააგენტოს წინამდებარე ოქმის სახელმწიფო შესყიდვების 

ერთიან ელექტრონულ სისტემაში ატვირთვა. 

 

ოქმის რედაქცია შეთანხმებულია სატენდერო კომისიის წევრებთან ელექტრონული ფოსტის მეშვეობით. 
 

 


